
§ 37 naapertorlugu apeqqummut nr. 261-imut - atuarfiit pisortaasa
ilinniagaannut tunngasunut akissut.

Asasara Sofia,

Apeqqutinnut Inatsisartut suleriaasaat naapertorlugu apeqqutigisannut qujanaq.
Apeqqutit ataani akissavakka.

Apeqqut 1: Meeqqat Atuarfiisa pisortaat pisortatut ilinniagallit ulloq manna gassiuppat?

Akissut: Kommunit llinniartitaanermut aqutsisoqarfimmut ilisimatitsissutigaat ullormi 1.
oktober 2018-imi atuarfiit pisortaatut atorfinni 26-usuni 7-it minnerpaamiik pisortatut
diplomi qaangerlugu ilinniagagarsimasut. Pisortat pisortatut pikkorissarsimasut
ilanngukkaanni atuarfiup pisortaatut atorfinni 26-usuni Kisitsit 11-uvoq. Pisortat ilaat
pikkorissarsimallutillu ilinniaqgissimapput. Atorfik ataaseq ullog una inuttaganngilag.
Malugeqquneqarpoq atuarfimmi pisortap tullii aamma nunagarfinni atuarfinni pisortat
nalunaarsuinermut ilanngunneqanngimmata.

Apeqqut 2: Meeqqat Atuarfiisa pisortaat ulloq manna pisortatut ilinniagallit Nunatsinni
ganoq agguataarsimappat?

Akissut: Naalakkersuisut kisitsisit taakkua ikippallaagimmata
saqqummiussinnaanngilaat atuarfiit pisortaat pinegartut
kinaassusersineqarsinnaassammata.

Apeqqut 3. Meeqqat Atuarfiisa pisortaat pisortatut ilinniagallit ukiuni ukunani sorlerni
tamanna naammassisimavaat; 2013, 2014, 2015, 2016, 20177

Akissut: Kommunit ilisimatitsipput pisortatut ilinniarneq diplominnassutaasoq ukiuni
taakkunani marlunnit anguneqgarsimasoq. 2018 ilanngukkaanni naammassisimasut
katillugit pingasunngussapput.

Apeqqut 4. Ukiuni 2013, 2014, 2015, 2016 aamma 2017-imi Meeqqat Atuarfiisa
pisortaat pisortatut ilinniagaqarsimasut ukiumikkut ganoq agguataarsimappat?

Akissut: Naalakkersuisut ukiunut agguataarsimanerit sagqummiussinnaanngilaat
atuarfiit pisortaasa kikkuuneri ukiuisigut paasineqarsinnaammat.

Apeqqut 5. Meeqqat Atuarfiisa pisortaat qassit ullumikkut pisortatut ilinniakkamik
ingerlatsippat?

Akissut: Kommunit ilisimatitsipput atuarfiit pisortaat 7-it pisortatut
diplominnassutaasinnaasumik ilinniakkamik ingerlatsisut.

Apeqqut 6. Meeqgqat Atuarfiisa pisortaat ullumikkut pisortatut ilinniakkaminik
ingerlatsisut Nunatsinni ganoq agguataarsimappat?

Akissut: Naalakkersuisut kisitsisit taakkua ikippallaagimmata
saqqummiussinnaanngilaat atuarfiit pisortaat pineqartut
kinaassusersineqarsinnaassammata.

Apeqqut 7. Pisortatut ilinniarnernik ingerlatsinermut pisortaqarfiit sorliit
aningaasalersuippat?

Akissut: Pisortatut ilinniarnerit imaluunniit pikkorissarnerit llinniartitsinermik
llisimatusarfimmit imaluunniit llinniartitaanermut Aqutsisoqarfimmit ingerlanneqanngitsut
kommuninit aningaasalerneqartarput. llinniakkat diplominnassutaasinnaasut
pikkorissaanerillu llinniartitsinermik llisimatusarfimmit imaluunniit llinniartitaanermut
Aqutsisogarfimmit ingerlannegartut Namminersorlutik ogartussanit kommuniniillu
peqatigiilluni aningaasalerneqartarput

